ՀԻՄՆԱՎՈՐՈՒՄ
«ՌԱԶՄԱՎԱՐԱԿԱՆ ԷԿՈԼՈԳԻԱԿԱՆ ԳՆԱՀԱՏՄԱՆ ԵՎ ՇՐՋԱԿԱ ՄԻՋԱՎԱՅՐԻ ՎՐԱ ԱԶԴԵՑՈՒԹՅԱՆ ԳՆԱՀԱՏՄԱՆ ՈՒՂԵՑՈՒՅՑՆԵՐԸ ՀԱՍՏԱՏԵԼՈՒ ՄԱՍԻՆ» ՇՐՋԱԿԱ ՄԻՋԱՎԱՅՐԻ ՆԱԽԱՐԱՐԻ ՀՐԱՄԱՆԻ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

1. Ընթացիկ իրավիճակը և իրավական ակտի ընդունման անհրաժեշտությունը
2023 թվականի մայիսի 3-ին ընդունված «Շրջակա միջավայրի վրա ազդեցության գնահատման և փորձաքննության մասին» Հայաստանի Հանրապետության օրենքում փոփոխություն կատարելու մասին» օրենքով «Շրջակա միջավայրի վրա ազդեցության գնահատման և փորձաքննության մասին» օրենքը (այսուհետ՝ Օրենք) շարադրվել է նոր խմբագրությամբ: Օրենքի 9-րդ հոդվածի 1-ին մասի 2-րդ կետով լիազոր մարմնի իրավասություն է սահմանվել ռազմավարական էկոլոգիական գնահատման (ՌԷԳ) և շրջակա միջավայրի վրա ազդեցության գնահատման (ՇՄԱԳ) ուղեցույցների հաստատումը:
Հաշվի առնելով Օրենքում տեղի ունեցած փոփոխությունները և ամրագրված նոր մոտեցումներն ու կարգավորումները՝ անհրաժեշտություն է առաջացել նախաձեռնողներին աջակցելու և իրավական կարգավորումների կիրառելիությունը բարձրացնելու նպատակով մշակել համապատասխան ուղեցույցներ:
ՇՄԱԳ և ՌԷԳ գործընթացներն առավել համապարփակ, մատչելի, պարզ ներկայացնելու և արդիականությունն ապահովելու նպատակով ուղեցույցների մշակումն իրականացվել է՝ հաշվի առնելով ոչ միայն Հայաստանի Հանրապետության օրենսդրության պահանջները և լիազոր մարմնի մոտեցումները, այլև՝ Եվրոպական հանձնաժողովի կողմից ներդրված համապատասխան ուղեցույցների մի շարք առանձնահատկություններ (օրինակ՝ Environmental Impact Assessment of Projects, Guidance on the preparation of the Environmental Impact Assessment Report (Directive 2011/92/EU as amended by 2014/52/EU), Environmental Impact Assessment of Projects, Guidance on Scoping (Directive 2011/92/EU as amended by 2014/52/EU), Environmental impact assessment of projects Guidance on screening (Directive 2011/92/EU as amended by 2014/52/EU)):
Ըստ այդմ՝ իրավական ակտի ընդունմամբ առաջարկվում է հաստատել ռազմավարական էկոլոգիական գնահատման ուղեցույցը և շրջակա միջավայրի վրա ազդեցության գնահատման ուղեցույցը:

2. Առաջարկվող կարգավորման բնույթը
Հաշվի առնելով Օրենքում տեղի ունեցած փոփոխությունները և ամրագրված նոր մոտեցումներն ու կարգավորումները՝ նախաձեռնողներին աջակցելու և իրավական կարգավորումների կիրառելիությունը բարձրացնելու նպատակով առաջարկվում է հաստատել համապատասխան ուղեցույցներ, որոնք կծառայեն իրավական կարգավորումների կիրառելիության բարձրացմանը, կցուցաբերեն աջակցություն նախաձեռնողներին՝ շրջակա միջավայրի վրա ազդեցության գնահատման և ռազմավարական էկոլոգիական գնահատման գործընթացները ներկայացնելով առավել համապարփակ, մատչելի, պարզ և ապահովելով համապատասխան ոլորտի հանդեպ մոտեցումների արդիականությունը:
3. Նախագծի մշակման գործընթացում ներգրավված ինստիտուտները և անձինք
Շրջակա միջավայրի նախարարություն:

4. Ակնկալվող արդյունքը
Իրավական ակտի ընդունմամբ ակնկալվում է բարձրացնել իրավական կարգավորումների կիրառելիությունը, ցուցաբերել աջակցություն նախաձեռնողներին՝ շրջակա միջավայրի վրա ազդեցության գնահատման և ռազմավարական էկոլոգիական գնահատման գործընթացները ներկայացնելով առավել համապարփակ, մատչելի, պարզ և ապահովելով համապատասխան ոլորտի հանդեպ մոտեցումների արդիականությունը:

5. Տեղեկատվություն «Ռազմավարական էկոլոգիական գնահատման և շրջակա միջավայրի վրա ազդեցության գնահատման ուղեցույցները հաստատելու մասին» շրջակա միջավայրի նախարարի հրամանի նախագծի ընդունման կապակցությամբ այլ իրավական ակտերի ընդունման կամ փոփոխությունների կատարման անհրաժեշտության բացակայության մասին
«Ռազմավարական էկոլոգիական գնահատման և շրջակա միջավայրի վրա ազդեցության գնահատման ուղեցույցները հաստատելու մասին» շրջակա միջավայրի նախարարի հրամանի նախագծի ընդունման կապակցությամբ այլ իրավական ակտերի ընդունման կամ փոփոխությունների կատարման անհրաժեշտություն չկա:

6. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Հրամանի նախագծի ընդունմամբ պետական բյուջեի եկամուտներում և ծախսերում փոփոխություն չի նախատեսվում:

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
[bookmark: _GoBack]Ներկայացված նախագիծը բխում է «Շրջակա միջավայրի վրա ազդեցության գնահատման և փորձաքննության մասին» օրենքում փոփոխություն կատարելու մասին» Հայաստանի Հանրապետության օրենքի կիրարկումն ապահովող միջոցառումների ցանկը հաստատելու մասին» Վարչապետի 2023 թվականի օգոստոսի 24-ի N 866-Ա որոշման հավելվածի 12-րդ կետի և Օրենքի 9-րդ հոդվածի 1-ին մասի 2-րդ կետի պահանջներից։
